
SENTRU AMIGAVEL BA LABARIK (SAL)
Durante emerjénsia no depois emerjénsia ida hanesan inundasaun, tufaun (anin-boot) Seroja, no mós pandemia Covid-19, nune’e nivel
vulnerabilidade labarik no família sira nia fatores protetivu iha nivel individuál, komunidade no sosiedade sa’e maka’as. 

Emerjénsia dalabarak halo grave liu tan ba problemas ne’ebé eziste antes tiha ona (pre-existente) hanesan violénsia kontra labarik no
problema sosiál hanesan ki’ak. Situasaun sira ne’e mós kauza perturbasaun ba iha rede sosiál, estrutura komunidade, rekursus no
servisu sira ne’ebé bele fó impaktu ba inan-aman sira nia abilidade atu tau-matan ba sira nia oan. Haree ba labarik sira nia tinan,
situasaun emerjénsia bele afeta maka’as labarik sira nia bein-estar psikososiál.

MSSI no UNICEF dezeña no implementa intervensaun Apoiu Saúde Mental no Psikososiál ba labarik no família sira iha komunidade
vulneravel sira no  komunidade sira ne’ebé afetadu husi situasaun emerjénsia. 



Situasaun emerjénsia disturba labarik no família sira nia fatores
protetivus iha nivel individuál, komunidade no sosiedade.
Emerjénsia Dalabarak halo grave liu tan ba problemas ne’ebé
eziste antes tiha ona hanesan violénsia kontra labarik, violénsia
domestika no ki’ak. Emerjénsia mós kauza disturbasaun ba iha
rede sosiál, estrutura komunidade, rekursus no servisu sira
ne’ebé bele fó impaktu ba inan-aman sira nia abilidade atu tau-
matan ba sira nia oan. Situasaun emerjénsia bele afeta maka’as
labarik sira nia bein-estar psikososiál. 

Timor-Leste hasoru impaktu husi pandemia COVID-19, no iha
fulan Abril 2021 Timor-Leste hasoru mós emerjénsia
inundasaun tufaun Seroja ne’ebé afeta ema hamutuk 45,000
liu. Atu responde ba emerjénsia ida ne’e, UNICEF ho
Ministério Soliedariedade Sosiál no Inkluzaun (MSSI)
dezenvolve intervensaun ba Apoiu Saúde Mental no
Psikososiál (ASMPS) bazeia ba komunidade. Husi fulan Abril
to’o fulan Maiu 2021, implementa ona Sentru Amigavel ba
Labarik (SAL) sanulu-resin tolu iha kampu evakuasaun sira no
atinji total labarik liu 1,300 ne’ebé afeta husi inundasaun, iha
kolaborasaun hamutuk ho ONG na’in ualu no organizasaun
foin-sa’e na’in tolu. 

SENTRU AMIGAVEL BA LABARIK (SAL)

Sentru Amigavel ba Labarik (SAL) oferese labarik sira
oportunidade atu asesu ba halimar ne’ebé estruturadu, deskansa
no divertimentu iha maneira ida ne’ebé haforsa sira nia reziliénsia
no fatór protesaun sira ne’ebé eziste. Voluntáriu sira hamutuk
nein-nulu resin ida ne’ebé simu treinamentu intensivu atu hala’o
atividade sira ne’e. 

Impaktu pozitivu balun ne’ebé fahe husi inan-aman labarik sira
ne’ebé partisipa iha atividade sira mak hanesan “agora dadauk
labarik sira bele toba ho di’ak no sira la hader iha kalan bo’ot no
hakilar;” “labarik sira hamnasa fali ona tanba atividade sira ne’e
lori sira hamutuk fali sira nia kolega balun depoizde desloka
tiha;” “Labarik sira aprende barak no sira ko’alia barak kona-ba
sira nia sentimentu sira.”



Depoizde inundasaun emerjénsia, família no labarik sira
komesa neineik filafali ba sira nia uma, nune’e atividade
ASMPS presiza atu kontinua hodi ajuda ativa no restaura
filafali apoiu natural in komunidade no família nia laran, ho
objetivu atu prevene no responde ba violénsia domestika,
abuzu labarik no neglijénsia. 

UNICEF no MSSI, halo parseria ho Ba Futuru hodi kontinua
implementa intervensaun ASMPS bazeia ba komunidade no
dezenvolve feramentu hodi suporta labarik no família
vulneravel sira iha situasaun emerjénsia, bazeia ba Polítika
Bein-Estar Labarik no Família, iha ne’ebé governu nia
komitmentu hodi enkoraja programa bazeia ba komunidade ho
objetivu atu prevene no responde ba violénsia domestika,
abuzu labarik no neglijénsia.  

Aleinde atividade ba labarik sira, intervensaun ne’e inklui
sesaun ba inan-aman sira atu sira bele komprende di’ak liu tan
sira nia oan nia nesesidade emosionál no hasa’e sira nia
abilidade atu bele ko’alia kona-ba dezafiu sira, muda norma
jéneru no oinsá buka ajuda. 

TRANZISAUN  HUSI RESPONDE BA EMERJÉNSIA BA APOIU SAÚDE

MENTAL NO PSIKOSOSIÁL (ASMPS) BAZEIA BA KOMUNIDADE  

Fornese mós ba inan-aman sira abilidade atu uza maneira pozitivu

hodi tau-matan ba sira-nia saúde mental rasik. Ba Futuru, ho

suporta husi MSSI no UNICEF treina ona Ofisiál Protesaun Labarik

(OPL) sira, Pontu Fokál VBJ sira, ekipa teknikál husi ONG sira,

reprezentantes sira husi organizasaun bazeia ba fiar no voluntárius

sira iha Primeiru Kuidadu Psikolójiku (PKP) no ferramenta ASMPS,

atu nune’e servisu na’in ba asistensia sosiál sira sai ekipadu di’ak liu

tan no bele fornese apoiu psikososiál ba labarik no família sira. 



TRANZISAUN HUSI RESPONDE BA EMERJÉNSIA 
BA APOIU SAÚDE MENTAL NO PSIKOSOSIÁL (ASMPS)

BAZEIA BA KOMUNIDADE  

Hanesan faze pilotu nian, husi Jullu 2021 to’o Juñu 2022,
suporta husi Inisiativa Spotlight, UNICEF parseria ho Ba
Futuru konsege atinji labarik liu 1800 ho sira nia família
iha komunidade 16 ne’ebé afetadu husi inundasaun iha
Dili, no voluntáriu hamutuk 89 hetan ona treinamentu uza
matadalan no instrumentu sira, no mós haforsa
komunidade nia reziliénsia no fatores protetivus hodi
prevene no responde ba violénsia hasoru labarik no feto
sira. 

Sentru Amigavel ba Labarik bazeia ba komunidade
adapta ona ba kontestu Timor-Leste nian bazeia ba
Matadalan Operasionál Apoiu Saúde Mental no
Psikososiál Bazeia ba Komunidade (BC ASMPS), 2019,
dezenvolve husi UNICEF.



HUSI RESPONDE BA SITUASAUN EMERJÉNSIA BA PROGRAMA

ASMPS BAZEIA BA KOMUNIDADE REGULÁR HODI PREVENE

VIOLÉNSIA KONTRA LABARIK NO VIOLÉNSIA BAZEIA BA JÉNERU

Konsidera ba ida ne’e, MSSI identifika katak
intervensaun ASMPS bazeia ba komunidade
bele ajuda ativa no restaura filafali apoiu
natural iha komunidade no família sira no
sira nia sistema tau-matan nian, esensiál iha
situasaun vulneravel sira, iha tempu
emerjénsia, no kuandu organizasaun sira
halo tranzisaun husi emerjénsia ba iha
rekuperasaun. 

Sentru Amigavel ba Labarik hola parte
esensiál ida ba funsaun protesaun no apoiu
ba labarik sira iha sirkunstánsia difisil,
asegura katak labarik sira iha fatin ida ne’ebé
seguru atu halibur hamutuk hodi halimar,
espresa sira nia an, no aprende; asegura
labarik sira nia saúde mental no bein-estar
psikososiál, no presiza atu estabelese no
maneja iha maneira ida ne’ebé envolve no
haforsa sistema apoiu iha família no
komunidade sira nia laran.

Nune’e, UNICEF sei suporta Governu no
Organizasaun Sosiedade Sivíl sira atu kontinua
estabelese intervensaun ASMPS bazeia ba
komunidade iha komunidade barak – iha senáriu
ne’ebé bele restaura, haforsa, no mobiliza sistema
família no komunidade no servisu sira ho
efetivamente. Ho objetivu atu suporta labarik no
família nia bein-estar iha situasaun emerjénsia no
iha situasaun vulneravel, hodi prevene no responde
ba violénsia kontra labarik no violénsia bazeia ba
jéneru. 



ATIVIDADE NE'EBÉ AMI DEZENVOLVE IHA SAL

Desportu la-kompetitivu, igualdade jéneru, seguru no haforsa

positivu, no fó apoiu positivu ba saseluk no relasaun adultu. Ida

ne’e livre, seguru, hanesan/iguál, kontente no sente haksolok,

no esperiénsia ne’ebé diverte hodi bele halakon ka halo ema

haluha tiha situasaun sira ne’e. 

Dezeña Programa Desportivu hodi Suporta Labarik sira nia Fiar

An. Sentru Amigavel ba Labarik oferese desportu la-

kompetitivu oras 1 to’o 2 nia laran loron-loron iha semana 6

tuituir malun. Asistente sira apoiu voluntáriu sira no livre iha fin

de semana, atividade seguru. Halimar bele sai hanesan promotór naturál no forte ida ba


aprendizajen no kresimentu ne’ebé fornese manipulasaun

no fasilita dominasaun, valór ba an, no dezenvolvimentu ba

kompeténsia esensiál sira – inklui kompeténsia sosiál. 
Restaura esperansa no kreatividade. Lori filafali gosta no

hakarak, ne’ebé sai hanesan fundasaun ba moris psikososiál.
Peskiza hatudu katak aumenta iha halimar bele hasa’e

kompeténsia, funsiona ezekutivamente ho sentimentu

pozitivu ba ita nia an rasik. 
Hadi’ak fali sira nia abilidade no fatin hodi halimar bele

dignifika no enkoraja sira atu fila fali ba normalidade. Hahú

sira nia kreatividade no esperansa. Halimar bele lori fali sira

nia ksolok no hakarak nu’udar baze ba apoiu psikososiál.

Sentru Amigavel ba Labarik oferese halimar jerál ne’ebé

estruturadu no livre iha oras 4 nia laran loron-loron iha

semana neen tuituir malun. 

DESPORTU SAUDAVEL LA'ÓS KOMPETITIVU: HALIMAR: 



Apoiu psikososiál envolve intervensaun kuidadu no

apoiu oioin. Inklui mós kuidadu no apoiu ne’ebé

oferese husi ema ne’ebé tau matan ba ita, membru

família sira, kolega sira, viziñu sira, manorin sira, pesoál

saúde sira, no membru komunidade sira.

Tanbasá mak presiza atividade psikososiál? Krize sira

bainbain disturba ema ida nia moris iha maneira oioin.

Atividade Psikososiál bele lori labarik no família atu

hetan sentidu kona-ba mekanizmu oinsá atu hasoru

buat hirak ne’e, kontrola ba ita nia moris no futuru

rasik, sentimentu seguru, esperansa no inisiativa,

diginidade, apoiu ba infraestrutura sosiál no

instituisaun sira, no fornese asesu ba servisu sira. 

Sentru Amigavel ba Labarik oferese atividade

psikososiál ba oras 1 loron-loron iha semana tuituir

malun, ho instrumentu hanesan dada-iis, ezersísiu

grounding, no espresa an uza arte, dansa, múzika,

sentimentu no oinsá bele hasoru situasaun difisil no fasil

- aprende atu agradese no sente mós seguru, simu ita-

nia emosaun ida-idak. 

ATIVIDADE APOIU PSIKOSOSIÁL:

Dalabarak, servisu ne’ebé ita halo ho foin-sa’e sira la

sufisiente, no sira nia nesesidade signifikante liu saida mak

ita bele oferese.
Iha situasaun hirak ne’e, ita presiza ajuda sira atinji rekursus

sira ne’ebé sira presiza. Dalan ida atu asegura katak ita-boot

sira hatene sira nia nesesidade mak presiza haree antes, tuir

fali ho revizaun regulár ba rezultadu hirak ne’ebé hetan. 

Haforsa tiha ona Sistema referál. Hetan suporta husi UNICEF

no MSSI, voluntáriu sira aprezenta ona liña referál ba lider

sira, asistente no família sira iha Sentru Amigavel ba Labarik. 

LIÑA REFERAL: 



Sentru Amigavel ba Labarik iha fatin no tempu ne’ebé

apropriadu, kreativamente inklui ema ne’ebé tau matan, atu

integra no fó apoiu ba labarik sira liuhusi sira nia família, no

esplika ba família sira oinsá bele suporta sira nia oan di’ak liu. 

Apoiu ba Ativasaun ba Kuidadu Primáriu sira
Voluntáriu nia atividade semanal inklui mós membru família sira,

ema ne’ebé servisu tau-matan, no lider komunidade sira, hodi

bele fó apoiu no aprende husi Sentru Amigavel ba Labarik.
Família sira komprende ona kona-ba labarik sira nia estres, no

oinsá atu bele hasoru situasaun ida-ne’e, sira mós simu ona

informasaun kona-ba lińa referál no oinsá atu fó apoiu ka husu

ajuda; no importánsia husi ksolok no halimar hodi fó apoiu ba

labarik atu bele hasoru dezastre natural ida. 

Importante tebes atu hanoin-hetan katak voluntáriu sira
ne’ebé fó apoiu labarik sira mós presiza suporta, no fatin
atu ko’alia kona-ba sira nia sentimentu. Servisu ho
populasaun hanesan ne’e bele lori estres no dezafiu
ne’ebé aas. Tenke tau atensaun ba nesesidade
treinamentu ne’ebé voluntáriu sira presiza; fornese ba
sira koñesimentu adisionál no oportunidade atu hasa’e
abilidade. 

Voluntáriu sira hetan treinamentu semanal ba loron lima
no hetan apoiu no treinamentu periodiku; Sira iha
koñesimentu no abilidade atu suporta komunidade
vulneravel sira. 

APOIU BA ATIVASAUN KUIDADU PRIMÁRIU SIRA

APOIU NO TREINAMENTU KONTINUASAUN BA TREINADÓR: 



Ezersísiu dada-iis nu’udar parte integrál ida husi atividade Sentru
Amigavel ba Labarik (SAL).  Ezersísiu ne’e hala’o iha inisiu no
remata atividade SAL hotu-hotu. Voluntáriu sira gia labarik sira ho
lian ne’ebé mamar no ho instrusaun ne’ebé klaru atu bele dada-iis
neineik. Wainhira labarik sira konfortavel ona, sira sei troka malun
lidera ezersísiu ida-ne’e. Ezersísiu dada-iis ajuda labarik sira sente
kmaan iha sira nia isin, fuan no neon. Ida ne’e mós sai hanesan
oportunidade di’ak ida ba labarik sira atu uza sira nia isin hodi
hamenus tensaun no hasa’e sira nia fiar-an. 
Ida-ne’e hanesan dalan prátiku ida ba labarik sira atu jere sira-nia
estres no kontrola sira nia emosaun bainhira sira presiza no iha fatin
ne’ebé de’it. 

EZESÍSIU DADA-IIS MAI ITA KOKO HALO!

Dada-i is tama husi ita nia inus

neineik no sura:

1 2 3 4
Tahan i is iha ita nia kabun no sura

1 ,2 ,3 iha ita nia ulun

Dada-i is sai husi ita nia ibun

neineik no sura:

1 2 3 4
Repete ezers ís iu ida-ne’e dala rua

ka to ’o ita sente kalma!





Ami halo entrevista ho labarik na’in 4: Ariana (5), Azeni (10), Aida (11), no Aicha (5).

Konversa ida-ne’e halo ho labarik feto na’in 4. Kuandu husu sira nia sentimentu kona-

ba atividades iha Sentru Amigavel ba Labarik, labarik feto na’in 4 ne’e hatan hotu

katak sira gosta tebes atividade sira ne’ebé hanorin husi voluntáriu sira.

LABARIK NIA LIAN

Labarik sira halo ezersísiu dada-iis no ezersísiu grounding, tanba depois insidente sira sente ta'uk, triste, hirus ka konfuzaun. Wainhira

husu sira nia sentimentu kuandu sira halo ezersísiu dada-iis no grounding, labarik sira fahe katak ezersísiu sira ne'e halo sira sente

kalma. Labarik sira mós aprende oinsá atu uza ezersísiu dada-iis no grounding iha tempu saida de'it wainhira sira sente ta'uk, triste,
hirus ka konfuzaun.

Ami kontente ami mai iha ne’e, ami

aprende buat barak no loron-loron


ami halimar ho kolega sira. Ami

laiha buat hanesan ne’e iha eskola.

A Z E N I  A N D  A I D A

Wainhira husu kona-ba atividade ida

ne’ebé mak sira gosta liu iha Sentru

Amigavel ba Labarik, Ariana no Aicha

hanesan labarik ne’ebé ki’ik liu no mós

ativu, hatan ho lian ne’ebé ki’ik, dehan

“ami gosta kanta no pinta.”

Ami gosta kanta no pinta

A R I A N A  A N D  A I C H A



Larizinho Soars, labarik mane ho tinan 7 husi Becora Mota Ulun fahe katak nia
kontente tebes wainhira nia mai halimar iha Sentru Amigavel ba Labarik. Larizinho
ba eskola iha tuku 12 loraik, nune'e iha dader antes ba eskola, Larizinho ho nia
kolega sira ba halimar iha Sentru Amigavel ba Labarik. 

LABARIK NIA LIAN

Ami kontente loos tanba ami nia maun ho biin sira mai halimar ho ami.
Ami pinta, haksoit tali, dansa, halimar hula-hula, haksoit tapa, no sira

hanorin ami matematika. 
Uluk ami nia ama ho apa buka ami kuandu ami halimar tanba dook husi

uma, maibé agora ho CFS besik ami nia apa ho ama la ta'uk ona. 
Uluk udan boot, mota estraga hotu ami nia fatin no halo ami ta'uk, no ami

la sai ba liur ka ba eskola tanba ami ta'uk. Ami nia kolega ida nia uma
besik mota, mota sobu aat tiha. Kuandu ami rona udan nia lian ka haree

mota boot ne'e ami ta'uk loos, maibé agora ami la ta'uk ona. Ami hakarak
halimar nafatin ho ami nia maun no mana sira, ami lakohi sira para. 

L A R I Z I N H O



INAN-AMAN NIA LIAN

"Loron-Loron labarik sira mai hamutuk atu halimar ho voluntáriu sira iha fatin


ida-ne’e. Tuir saida mak ha’u haree, labarik sira kontente tebes tanba Sentru


Amigavel ba Labarik hanesan fatin di’ak ida atu halibur labarik sira atu


aprende depois no antes sira ba eskola. Ha’u nia oan na’in-rua aprende atu


pinta, kanta, dansa, no sira fiar an tebes atu ko’alia ho labarik sira seluk. Ha’u


haree mudansas ki’ik-oan iha ha’u nia oan sira nia dezeñu. Kuandu sira ba


pinta iha fatin ne’e, sira fila mai uma no hatudu sira nia dezeñu sira mai ami,


inan-aman sira 

“Ha’u interese tebes iha direitu labarik nian tanba hanorin mai ita atu


komprende labarik sira nia direitu no ita nia obrigasaun. Hanesan inan ida, ha’u


sente sira nia diretu ne’e importante. Ha’u hanorin sira iha uma atu sai labarik


ida ne’ebé di’ak iha futuru, no ita bele komprende katak disiplina la presiza uza


violénsia, maibé ita presiza hanorin sira uza liafuan atu nune’e sira komprende


kona-ba moris.” -- Angelina

Angelina B. J. Ximenes hanesan inan ba oan-feto

rua ho tinan 6 no tinan 10. 



INAN-AMAN NIA LIAN

Angelina mós uza oportunidade ida-ne’e atu fahe informasaun ho

maluk feto balun iha ninia komunidade. 
“Depois hetan tiha informasaun, ha’u tuur hamutuk ho ha’u nia maluk

feto sira iha bairru, no fahe ba sira kona-ba Protesaun Labarik no

Estimulasaun Sedu.” 

Angelina mós hateten katak hanesan inan-aman, importante tebes atu

akompaña oan sira tanba ida-ne’e inan-aman sira nia obrigasaun atu

eduka sira nia oan; Angelina dehan, 
“sira la’ós de’it ba eskola formal no hotu ona, maibé inan-aman sira iha

obrigasaun atu akompaña oan sira kuandu sira estuda, no se karik iha

informasaun ruma ne’ebé sira la hatene, ita bele ajuda sira.”

Angelina espresa katak nia hakarak atividade ida-ne’e labele hotu iha
ne’e, maibé atu kontinua iha komunidade sira seluk, tanba liuhusi
atividade sira ne’e labarik sira bele aprende no hasa’e sira nia
abilidade. Ida-ne’e bele ajuda inan-aman sira tanba sira nia oan la
halimar dook husi uma, maibé sira bele halibur no halimar hamutuk iha
fatin ida ho seguru.  



VOLUNTÁRIU SIRA
Voluntáriu neen-nulu ho entuziasmu servisu besik ho labarik sira iha Sentru Amigavel ba Labarik (SAL) 16 iha Dili. Voluntáriu sira tuir

ona treinamentu intensivu ba instrumentu Apoiu Saúde Mental no Psikososiál (ASMPS) no bele fahe informasaun ba inan-aman sira

durante sesaun inan-aman nian. Voluntáriu sira iha koñesimentu kona-ba PKP (Primeiru Kuidadu Psikolójiku) no iha abilidade atu

fornese ASMPS ba labarik sira, no iha abilidade fasilita informasaun ba inan-aman sira. Voluntáriu sira maioria mai husi área ne’ebé SAL

implementa ba. 



VOLUNTÁRIU SIRA

Voluntáriu sira sempre kreativu no flexivel.

Kuandu iha dezafiu ruma ho oráriu, sira

sempre prontu atu buka maneira seluk hodi

bele ajuda sira hasoru dezafiu ne’e. Por

ezemplu, iha fatin SAL balun voluntáriu

deside atu uza metódu tama-sai-uma atu

pasa informasaun inan-aman nian tanba inan-

aman balun labele atende sesaun inan-aman

ho sira nia oráriu ne’ebé okupadu. 

Voluntáriu sira servisu hamutuk ho di’ak

hanesan ekipa ida no kontinua hatudu sira nia

abilidade komunikasaun no abilidade servisu

hamutuk ne’ebé furak tebes. Ba Futuru nia

ekipa projetu nian sempre hasoru malun ho

voluntáriu sira fulan-fulan atu rona kona-ba

progresu sira, no ida ne’e mós hanesan

oportunidade ida ba voluntáriu sira atu fahe

ba malun sira nia susesu no dezafiu ne’ebé

sira hasoru.



LUCIO DOS SANTOS
Lucio Saldanha Freitas dos Santos hanesan Voluntáriu no mós lider ekipa SAL Kintal Ki’ik,
munisípiu Dili. Antes sai voluntáriu SAL, Lucio hala’o atividades ho labarik balun iha nia
uma, iha ne’ebá Lucio hanorin Labarik sira ho tinan 3-14 tanba iha nia área labarik barak
mak la atende eskola tanba sira presiza ajuda sira nia inan-aman nia negósiu. 

“Inan-aman sira la preokupa ba sira nia oan nia eskola maibé preokupa liu ba halo negósiu
tanba sustenta sira nia família. Tuir ha’u, hanoin ida-ne’e ladi’ak tanba labarik mak sai
hanesan futuru ba nasaun ida-ne’e.” Lucio dehan

Lucio fahe katak wainhira nia sei hanorin voluntariamente labarik sira iha nia àrea, nia uza
violénsia hanesan nia estratéjia, hanesan hakilar no kastigu labarik sira kuandu labarik sira
lahatene kona-ba materia ne’ebé nia hanorin. Iha tempu ne’eba Lucio hanoin estratéjia ida
ne’e mak di’ak liu ba labarik sira atu sai kompetente. 

“Hanorin labarik sira ho violénsia no fó presaun mak hanesan ha’u nia estratéjia, atu halo
labarik ida bele sai matenek, tanba ha’u mós uluk esperiénsia asaun ida ne’ebé hanesan
husi ha’u nia mestre sira. Iha Inan-Aman sira ne’ebé mai atende atividade estuda ida-ne’e,
maibé sira haree ha’u uza violénsia sira nonok de’it, tanba sira mós aseita ho buat ne’ebé
mak ha’u halo”  Lucio dehan

VOLUNTÁRIU SIRA 



Hafoin Lucio atende tiha treinamentu
SAL nian no nia espresa katak nia sai
konsiente ba nia hahalok sira ne’ebé
nia halo iha pasadu. 

Durante Lucio sai hanesan voluntáriu
iha Sentru Amigavel ba Labarik, nia

nota katak labarik barak sai kontente
liu tan no hatudu mudansas pozitivu

iha sira nia hahalok no hanoin. Labarik
sira hatene oinsá atu servisu hamutuk

iha ekipa, sai kreativu liu tan, no sira
mós hasa’e sira nia abilidade ne’ebé

sira iha.  



“Susesu ida ne’ebé mak ha’u hetan no
kontente mak iha labarik na’in 3 husi

SAL ne’ebé mak la eskola, agora hahú
fali ona sira nia eskola. Labarik ida ho

tinan sanulu resin rua (12) ne’ebé
agora iha klase 2, no labarik ida tinan

sanulu iha klase 1. Ha’u sempre fó
korajen ba sira atu nafatin eskola no

labele moe, karik presiza, ami iha ne’e
sempre ajuda” Lucio fahe. 

 “Wainhira tuir tiha formasaun, loke
ha’u nia hanoin katak durante buat
ne’ebe ha’u halo ba labarik sira iha
pasadu ne’e la’ós estratéjia hanorin
ida ne’ebé loos. Maski ha’u nia
intensaun ne’e di’ak, maibé prosesu
ne’ebé (metódu) durante ne’e ha’u uza
ladi’ak tanba ha’u uza violénsia se sira
sala. Ha’u komesa troka maneira
hanorin nian, no inan-aman sira mós
haree hakfodak, no ha’u esplika
didi’ak ba inan-aman sira katak saida
mak durante ha’u halo ne’e sala no
ha’u husu ba sira atu labele halo tuir
ha’u wainhira sira hanorin sira nia oan
iha uma.”





SENTRU AMIGAVEL BA
LABARIK IHA COVALIMA 

Iha fulan Jullu 2022, inundasaun ne’ebé maka’as akontese iha munisípiu
balun iha Timor-Leste tanba udan ne’ebé boot, inklui munisípiu Covalima
no Manufahi. Família barak mak tenke evakua husi sira nia uma ba fatin
ne’ebé seguru. Konsidera situasaun ida-ne’e hanesan emerjénsia, Ba
Futuru ho UNICEF haruka ekipa voluntáriu ida kompostu husi voluntáriu
na’in-rua hamutuk ho kordenador projetu ba iha munisípiu Covalima atu
halo atividade SAL ho labarik sira. Ekipa voluntáriu hetan suporta no
akompaña husi OPL MSSI (Ofisiál Protesaun Labarik) husi munisípiu
Covalima. Atividade SAL halo iha sede suku Luro iha fulan Jullu 11 – 12. 
 Depois ida-ne’e OPL kontinua atividade ho asistente sira. 

Atividade SAL fó apoiu ba labarik sira nia saúde mental liuhusi atividade
ne’ebé bele halo sira kontente no ajuda sira rekupera filafali husi eventu
traumatiku ne’ebé sira esperiénsia iha inundasaun. Iha totál, labarik 89
(mane 37 no feto 52) ne’ebé envolve iha atividade SAL iha Covalima  iha
momentu inundasaun. 

Inisiativa Spotlight hanesan parseria global ba tinan barak,
entre Uniaun Europea no Nasoins Unidas atu elimina forma
violénsia oi-oin hasoru feto no labarik feto sira molok tinan
2030. Inisiativa ne’e nu’udar esforsu orientadu bo’ot liu atu
hakotu forma violénsia oi-oin hasoru feto no labarik feto
sira. Lansa ona ho kompromisu fundu hamutuk millaun
€500 husi Uniaun Europea, Inisiativa Spotlight reprezenta
esforsu global ne’ebe ho maneira oin seluk liu atu investe
iha igualdade jeneru hanesan pre-kondisaun no motor ba
alkansamentu Objetivu Dezenvolvimentu Sustentavel sira
(ODS). 
 
Hanesan fundu demonstrasaun ba asaun ODS nian,
Inisiativa Spotlight hatudu katak investimentu ne’ebe
signifikante, orientadu no abrajante ba iha igualdade
jéneru no halakon violénsia, sei iha mudansa
transformativu ba feto no labarik feto sira nia moris


